
Samráðsgátt stjórnvalda 

Matvælaráðuneytið 

 

Umsögn frá LS við frumvarp til laga um 
veiðar í fiskveiðilandhelgi Íslands (aflvísi). 

4. nóvember 2022 

 

Landssamband smábátaeigenda (LS) ítrekar þann hluta umsagnar sinnar, dags. 31. ágúst 2022 við 
drög að frumvarpi til laga um veiðar í fiskveiðilandhelgi Íslands og breytingar á lögum um stjórn 
fiskveiða (aflvísi og orkuskipti), er fjallar um veiðar þar sem aflvísir er hamlandi þáttur.  

„Orkuskipti við veiðar þar sem aflvísir er hamlandi þáttur 

Landssamband smábátaeigenda (LS) mótmælir harðlega öllum hugmyndum um  
aukna sókn togskipa innan 12 sjómílna fiskveiðilandhelginnar.  Telji 
Hafrannsóknastofnun að auka þurfi veiðar á grunnslóð er það tillaga LS að það 
verði gert með veiðum dagróðrabáta sem nota umhverfisvæn veiðarfæri.   

LS bendir á að næg sóknargeta er fyrir hendi hjá bátum sem nota kyrrstæð 
veiðarfæri.  Notkun trolls og dragnótar við veiðar nálægt landi skilur eftir sig 
eyðimörk og fiskleysi á miðum smábáta sem ekki hafa stærðar sinnar vegna 
möguleika á að sækja á aðrar veiðislóðir.“   

LS harmar að ekki sé í frumvarpinu komið til móts við sjónarmið félagsins og telur óbreytt 
frumvarp vera aðför að veiðum og útgerð smábáta.   

Að óbreyttu verður frumvarpið til þess að þyngja sókn nær landi með togveiðarfærum.  Það 
er gert á sama tíma og Hafrannsóknastofnun stendur ráðþrota yfir því að stórir 
hrygningarstofnar þorsks hafi ekki skilað góðri nýliðun sl. fjörutíu ár.  Óumdeilt er að á þeim 
slóðum sem lagt er til að auka skuli sókn með togveiðarfærum er lífríkið viðkvæmt fyrir öllu 
raski.  Engu líkara en sú stefna hafi orðið ofan á að taka orkuskipti fram yfir lífríki hafsins.  LS 
gagnrýnir þá stefnu harðlega. 

LS vekur jafnframt athygli á að samkvæmt skýrslu MATÍS frá 2014 er sótspor við veiðar á einu 
kílói þorsks á smábátum að meðaltali þriðjungur þess sem það mælist við togveiðar.  Enginn 
vafi leikur því á að hafi stjórnvöld hug á að að draga úr brennslu jarðefnaeldsneytis við veiðar 
er aukin hlutdeild smábáta í veiðum svarið. 

Virðingarfyllst 

 

 

framkvæmdastjóri 

